
Nd. 163. Frumvarp til laga [99. mál]
um breyting á lögum nr. 81 23. júni 1936, um sveitarstjórnarkosningar.

(Lagt fyrir Alþingi á 73. löggjafarþingi, 1953.)

1. gr.
1. mgr. 25. gr. laga nr. 81 23. júní 1936 hlj óði svo: Þeir sem staddir eru eða

gera ráð fyrir að verða staddir utan þess kaupstaðar eða hrepps, þar sem þeir standa
á kjörskrá, þá er bæjarstjórnar- eða hreppsnefndarkosning fer fram, og af þeim
ástæðum geta ekki sótt kjörfund, hafa heimild til að greiða atkvæði utan kjörfundar
hjá kjörstjórum þeim, sem ákveðnir eru í lögum um kosningar til Alþingis, þegar er
yfirkjörstjórnin hefur auglýst framboð.

2. gr.
Lög þessi öðlast þegar gildi.

Athugasemdir við lagafrumvarp þetta.
Er sett voru lög þau um sveitarstjórnarkosningar (I. 81 23. júní 1936), sem nú

eru í gildi, lítið breytt, var þess getið í greinargerð, er fylgdi lagafrumvarpinu er
það var fyrst borið fram (þskj. 13 1935), að frumvarpið sé, svo sem fyrir er mælt
í þingsályktun frá 1933, samræmt ákvæðum laga um kosningar til Alþingis. Voru
þannig "allar reglur um tilhögun kosninganna og kosningaaðferðir" sniðnár eftir
ákvæðum um alþingiskosningar, þ. á m. settar reglur um atkvæðagreiðslu utan
kjörfundar (25. gr. 1. 81/1936). Var á það bent, að öll ákvæði beggja laganna væru
"samræmd í því skyni, að gera þeim, sem kosningum stjórna svo og kjósendum auð-
veldara fyrir um að átta sig á kosningareglum og kosningaaðferðum". Sú breyting
hefur síðar orðið á reglum um atkvæðagreiðslu utan kjörfundar við alþingiskosn-
ingar, að heimilt er nú að greiða atkvæði hjá ákveðnum starfsmönnum ríkisins utan-
lands. Hefur sú breyting ekki orðið um atkvæðagreiðslu utan kjörfundar við sveitar-
stjórnarkosningar. Allar sömu ástæður eru fyrir hendi til þess að sömu reglur gildi
í þessu efni við sveitarstjórnarkosningar sem um alþingiskosningar.

Er í þessu frumvarpi mælt fyrir um, að lögum um sveitarstjórnarkosningar
verði breytt þannig, að um atkvæðagreiðslu utan kjörfundar skuli fara eftir reglum
laga um alþingiskosningar, enda er sú aðferð, um beina vísun til reglna þeirra laga,
mjög víða viðhöfð í lögunum um sveitarstjórnarkosningar.

Sú breyting verður við þetta á núgildandi reglum, að heimilt verður kjósendum
að greiða atkvæði í skrifstofu sendiráðs eða útsends aðalræðismanns, útsends ræðis-
manns eða vararæðismanns Íslands eða kjörræðismanns, er uppfyllir skilyrði 13. gr.
alþingiskosningalaganna, svo og skráðum skipverjum að greiða atkvæði hjá skipstjóra.


